
Prefaziun

Ils 1913 ha Dr. C. Decurtins entschiet culla lavur ved il tom «Schons»

della Chrestomathia. El ha surdo als dus sutsigneas da rimnar la tradiziun

dil pievel da Schons. A nus vagn rimno, quei ch'e sto pussevel da

survegnir. Igl era propi la davos' ura, anc en per onns, a la canzun populara

a la praula eran pearsas, bagn las ple preziusas flurs agl tschupi deUa

tradiziun. Dentand, igl nus encrescha profundameng, ca la tradiziun de'ta nossa

vallada ha betga duvia saver far part dalla Chrestomathia, ha betga duvia

ver il plaz, ca gli sudeva sper las sis soras rumantschas. Dr. Decurtins e

mort, ad il material e resto tochen ussa nunpublitgea, tenand or las

canzuns popularas. Quellas vainsa publitgea ils 1918 alias annalas della

Sozietat retorumantscha. Ad ussa nus demussa la Sozietat retorumantscha

puspe la bagnvuglienscha da prender l'otra pari della nossa tradiziun alias

annalas, ascheia ca la nossa lavur e betga stada fatga per nut. Nus spe-

ragn, ca la tradiziun da Schons vigni accolta cun piascher dils rumantschs

a dils amitgs dil rumantsch. Alla Sozietat retoromantscha a prinzipalmeng

agl seas president, signur J. Luzzi, nos cordial engraziamaint

Tamegn a Cuira, la permavera 1929.

Tumasch Dolf a S. Loringett.

